
3An próiseas forbartha beartas

Cuirtear bonn eolais faoin mbeartas seo 
trí chomhairliúcháin le leanaí, daoine óga 
agus páirtithe leasmhara gairmiúla. Cuirtear 
bonn eolais faoi freisin trí thaighde ar 
rannpháirtíocht leanaí agus daoine óga 
sna healaíona, agus trí rannpháirtíocht 
na Comhairle Ealaíon le comhpháirtithe 
beartais tábhachtacha, ealaíontóirí agus 
eagraíochtaí ealaíne. Tá an taighde cúlra 
agus na tuarascálacha a chuir bonn 
eolais faoin mbeartas seo ar fáil anseo. 

Grianghrafadóir: Pat Redmond

Le linn chur chun feidhme an bheartais 
seo, cuirfimid fáilte i gcónaí roimh 
thuairimí agus léargais leanaí agus daoine 
óga, ealaíontóirí, taighdeoirí agus na 
páirtithe leasmhara ábhartha uile.

https://author.artscouncil.ie/ga/na-healaiona-in-eirinn/Daoine-Oga--paisti-agus-na-healaiona/Reamhra/

Is é an fhís atá againn ná Éire 
ina léirítear meas ar an gceart 
atá ag leanaí agus daoine óga 
páirt a ghlacadh sna healaíona 
agus ina gcothaítear an ceart 
sin sna háiteanna a bhfuil cónaí 
orthu, a bhfuil siad ag fás agus 
ag foghlaim, agus Éire ina bhfuil 
tionchar suntasach agus fiúntach 
ar shaol leanaí agus daoine óga. 

 
 
 
 
 
 
 
 
 
 
 
 
 
 
 

Mar chuid den fhís seo

is féidir le leanaí agus daoine óga de gach 
aois agus cúlra ar fud na hÉireann gach 
saghas ealaíne a chruthú, a roinnt agus 
taitneamh a bhaint aisti, agus tionchar 
a bheith acu ar fhorbairt na n-ealaíon 

cothaíonn na healaíona spás 
sábháilte agus fáilteach do 
leanaí agus daoine óga, áit 

 – ina bhfuil siad sona, muiníneach 
agus páirteach; 

 – ina bhfuil rogha agus cinnireacht 
acu agus ina n-éistear lena nglór;  

 – ina bhfuil siad cruthaitheach agus 
iad ag forbairt a gcuid smaointí, 
suimeanna agus smaointí; 

 – ina bhfaigheann spreagadh agus ina 
gcuireann eispéiris agus féidearthachtaí 
nua ionadh orthu.  

tugtar tacaíocht d’éagsúlacht níos 
mó d’ealaíontóirí agus d’eagraíochtaí 
ealaíne chun eispéiris chruthaitheachta 
ar ardchaighdeán a fhorbairt le 
haghaidh agus i gcomhpháirt 
le leanaí agus daoine óga 

Fís

Grianghrafadóir: Ste Murray

51. Comhthéacs

1.1 An Chomhairle Ealaíon

Is í an Chomhairle Ealaíon gníomhaireacht 
Rialtas na hÉireann le haghaidh 
na healaíona a fhorbairt. Oibrímid 
i gcomhpháirt le healaíontóirí, le 
heagraíochtaí ealaíon, le lucht déanta 
beartas poiblí agus le daoine eile 
chun áit lárnach a chruthú do na 
healaíona i saol na hÉireann.  

Tá ról agus sainchúram dleachtach 
náisiúnta ag an gComhairle Ealaíon 
na healaíona a chur chun cinn agus a 
fhorbairt; chun suim an phobail sna 
healaíona a mhúscailt; chun feabhas a 
chur ar chaighdeáin; agus chun comhairle 
a thabhairt don rialtas agus d’eagrais 
phoiblí maidir leis na healaíona.  

Leagaimid síos beartas le cinntiú 
go gcaitear ár maoiniú ar bhealach 
straitéiseach, go dtéann gach a 
ndéanaimid chun leas an phobail go 
fadtéarmach agus go bhfuil ár gcinntí 
ar fad trédhearcach agus cothrom. 

Tá sé d'aidhm againn beartais 
chomhaimseartha ábhartha a 
dhéanamh a léiríonn ár ról mar 
shainghníomhaireacht sna healaíona.  

Áirithítear inár straitéis deich mbliana 
Saothar Ealaíne Iontach a Tháirgeadh 
(2016–2025) príomhchuspóir maidir le 
pleanáil agus soláthar do leanaí agus 
daoine óga. Mínítear é sin sa ghné a 
bhaineann le ‘rannpháirtíocht an phobail’ 
inár straitéis, ach is cuspóir trasearnála é 
a bhaineann le gach gné dár gcuid oibre.  

Mar aon leis an mbeartas seo ar ealaíona 
do leanaí agus daoine óga, áirítear i 
measc na mbeartas agus na bpleananna 
trasearnála a chuireann bonn eolais faoi 
obair na Comhairle Ealaíon na cinn siúd a 
bhaineann le comhionannas, éagsúlacht 
agus ionchuimsitheacht; an t-ealaíontóir a 
íoc; agus ár mbeartas spásúlachta. Réimsí 
ábhartha dár gcuid oibre is ea beartais atá 
ann faoi láthair agus atá ag teacht chun 
cinn maidir leis an aeráid, na healaíona 
idirnáisiúnta, na healaíona digiteacha 

agus an Ghaeilge. Lena chois sin, tá 
beartais ag an gComhairle Ealaíon maidir le 
foirmeacha agus cleachtais ealaíne ar leith.  

Cuireann ár mbeartas faoi na healaíona 
do leanaí agus daoine óga bonn eolais 
faoi chur chun feidhme bheartais 
na Comhairle Ealaíon i réimsí eile, 
agus cuireann na beartais siúd bonn 
eolais faoin mbeartas seo freisin 

Tá tuilleadh faisnéise faoi bheartas agus 
straitéis na Comhairle Ealaíon ar fáil anseo.

https://www.artscouncil.ie/ga/straiteis-na-comhairle-ealaion/

61. Comhthéacs (continued)

1.2 Cearta leanaí agus daoine óga  

Tá ról tábhachtach ag an gComhairle 
Ealaíon le cinntiú go bhfuil an deis ag 
daoine ó gach cúlra páirt a ghlacadh 
sna healaíona mar cheart daonna 
bunúsach, mar a leagtar amach i 
bhForógra na Náisiún Aontaithe um 
Chearta an Duine (Airteagal 27). 

Tá an ceart atá ag leanaí páirt a ghlacadh 
sa saol cultúrtha agus sna healaíona 
gan srian leagtha amach in Airteagal 
31 sa Choinbhinsiún um Chearta an 
Linbh de chuid na Náisiún Aontaithe a 
shínigh Éire sa bhliain 1992. Is ceart é 
rannpháirtíocht a ghlacadh sna healaíona 
atá fite fuaite le réimse eile de chearta 
leanaí, cearta óna neascraíonn réimse 
beartas agus reachtaíochta in Éirinn 
agus san Aontas Eorpach i gcoitinne.  

Tá cearta uile na leanaí bunaithe ar cheithre 
phrionsabal ghinearálta atá leagtha amach 
i gCoinbhinsiún na NA, mar a leanas: 

 – go gcaithfear na cearta uile a 
dheimhníonn an Coinbhinsiún a 
bheith ar fáil do leanaí gan idirdhealú 
de chineál ar bith (Airteagal 2);  

 – go dtabharfar tosaíocht do 
leas an leanaí i ngach gníomh a 
bhaineann le leanaí (Airteagal 3);  

 – go bhfuil an ceart chun na beatha, 
chun na maireachtála agus chun na 
forbartha ag gach leanbh (Airteagal 6); 

 – go gcaithfear dearcadh an linbh a 
mheas agus a chur san áireamh i ngach 
ábhair a bhaineann leis (Airteagal 12)

71. Comhthéacs (continued)

Caithfear comhoibriú a dhéanamh 
idir ranna rialtais, eagraíochtaí nó 
údaráis náisiúnta agus áitiúla agus 
an tsochaí shibhialta maidir le réimsí 
beartais a bhaineann le cearta leanaí 
agus daoine óga. Is ionann ról na 
Comhairle Ealaíon maidir le tacú le 
rannpháirtíocht leanaí agus daoine 
óga sna healaíona agus í a chur chun 
cinn agus ról réimse comhpháirtithe. 
Baineann ár gcomhpháirtíochtaí, 
infheistíocht agus tionscnaimh le réimsí 
ar nós luathfhoghlaim agus luathchúram, 
oideachas, obair óige, seirbhísí áitiúla 
agus forbairt, comhionannas, míchumas 
agus imeascadh, agus réimsí eile de 
bheartas poiblí a mbíonn tionchar aige ar 
shaol leanaí agus daoine óga in Éirinn.  

Oibríonn an Chomhairle Ealaíon leis an 
rialtas chun go mbeidh torthaí níos fearr 
ann do leanaí agus daoine óga trí Éire Óg: 
Creatlach an Pholasaí Náisiúnta do Leanaí 
agus do Dhaoine Óga (2023–2028). Is 
machnamh tábhachtach le cur san áireamh 
é an fhoráil phoiblí a dhéantar d’ealaíona 
leanaí agus daoine óga i gcomhthéacs 
aghaidh a thabhairt ar bhochtaineacht 
leanaí agus i gcomhthéacs an tionchair a 
bhaineann le deiseanna caillte ar leas agus 
forbairt leanaí. Is páirtí leis an rialtas í an 
Chomhairle Ealaíon chun an Plean don Óige 
Ildánach 2023-2027 a chur i bhfeidhm. 

Tá tuilleadh faisnéise maidir le 
reachtaíocht, creatlacha beartais agus 
straitéisí náisiúnta a bhaineann le 
leanaí agus daoine óga ar fáil anseo.

https://author.artscouncil.ie/ga/na-healaiona-in-eirinn/Daoine-Oga--paisti-agus-na-healaiona/Reamhra/

2.1 Réamhrá 

Baineann an beartas seo le leanaí agus 
daoine óga ón mbreith go dtí go mbeidh 
siad 24 bliana d’aois.1 Baineann sé le 
gach foireann agus gach feidhm de chuid 
na Comhairle Ealaíon; le healaíontóirí, 
le heagraíochtaí agus le daoine eile 
atá ag lorg maoiniú ón gComhairle 
Ealaíon; agus beidh sé fós ina threoir dár 
gcomhpháirtíochtaí leis an lucht déanta 
beartais áitiúil, náisiúnta agus idirnáisiúnta.  

Úsáideann an Chomhairle Ealaíon cur 
chuige ceartbhunaithe i leith pleanála 
agus soláthair do leanaí agus do dhaoine 
óga. Tá sé de cheart ag gach leanbh 
agus duine óg a bheith rannpháirteach 
gan srian sna healaíona, iad féin a chur 
in iúl trí na healaíona, agus a dtuairimí a 
chur in iúl maidir le forbairt na n-ealaíon. 
Tá na cearta seo fite fuaite le réimse 
ceart eile, a gcaithfear meas a léiriú 

orthu agus a chaithfear a chomhlíonadh 
chun go mbeidh saolta sona sláintiúla 
ag leanaí agus daoine óga. 

Is éard atá inár mbeartas maidir le 
healaíona do leanaí agus daoine óga 
ná síneadh ar ár mbeartas maidir 
le Comhionannas, Éagsúlacht agus 
Ionchuimhsitheacht, a aithníonn an 
ceart daonna maidir le glacadh le agus 
rannpháirtíocht a dhéanamh sna healaíona, 
agus a thábhachtaí is atá sé cur chuige 
gníomhach agus dírithe a ghlacadh chun 
an ceart sin a dheimhniú do chách.  

Grianghrafadóir: Maria Teresa Goulart

Grianghrafadóir: Vanya Lambrecht Ward

Beartas na Comhairle Ealaíon maidir le healaíona do leanaí agus daoine óga

2.1.1 An chiall atá againn 
leis ‘na healaíona’ 

Tá athrú ag teacht ar na healaíona i gcónaí 
agus bíonn tionchar orthu ag na daoine a 
dhéanann iad agus a ghlacann páirt iontu.  

Tá sainmhíniú an-oscailte ar na healaíona 
san Acht Ealaíon 2003 agus cuirtear 
síos orthu mar ‘aon léiriú cruthaitheach 
nó léiritheach (cibé traidisiúnta nó 
nua-aimseartha) i bhfoirm ar bith, agus 
áirítear leis, go háirithe, na hamharc-
ealaíona, amharclannaíocht, litríocht, ceol, 
damhsa, ceoldráma, scannán, sorcas agus 
ailtireacht, agus áirítear leis aon mheán 
nuair a úsáidtear iad chun na gcríoch sin’. 

Is cuid thábhachtach dár gcultúr níos 
leithe iad na healaíona. Tacaíonn an 
Chomhairle Ealaíon leis na healaíona 
traidisiúnta agus comhaimseartha. 
Tá suim againn sna slite éagsúla a 
gcuireann daoine iad féin in iúl go 
cruthaitheach agus na slite a nglacann 

siad le agus a mbaineann siad taitneamh 
as smaointí a chéile, san am i láthair, 
thar réimse éagsúla ealaíne.

Cuimsíonn na healaíona damhsa, 
ceol, scéalta, filíocht, scannánaíocht, 
beochan, obair le cré, drámaí a 
chur i láthair, freastal ar sheónna, 
péintéireacht, rudaí a chruthú, rudaí 
a thógáil agus go leor rudaí eile.

Leanfaidh an Chomhairle Ealaíon de chur 
chuige oscailte agus ildisciplíneach a 
ghlacadh maidir lenár dtuiscint ar na 
healaíona i saol leanaí agus daoine óga. 

2. Ráiteas Beartais (continued)



Beartas na Comhairle Ealaíon maidir le healaíona do leanaí agus daoine ógaThe Arts Council | An Chomhairle Ealaíon

10

2.1.2 An chiall atá againn le caighdeán 
in ealaíona leanaí agus daoine óga

Tá ceangal domhan ag na slite a 
bhfaigheann leanaí agus daoine óga 
taithí ar na healaíona agus réimsí eile dá 
saol. A bheith slán sábháilte ón dochar; 
am agus spás a bheith acu chun spraoi 
a dhéanamh; rochtain a bheith acu 
ar oideachas agus fios a bheith acu 
go n-éistfear leo; tá na nithe sin uile 
ríthábhachtach chun tacú leis an taitneamh 
a bhaineann leanaí as na healaíona. Ar 
an gcaoi céanna, tá tionchar ar eispéiris 
ardchaighdeáin sna healaíona ar shaol 
leanaí agus daoine óga, lena n-áirítear 
conas a cheanglaíonn siad le daoine eile 
agus an domhan timpeall orthu; a gcuid 
cinnireachta, muiníne, cruthaíochta; agus 
a gcuid folláine, foghlama agus forbartha. 

D’fhéadfadh réimse leathan gnéithe 
agus toisí tionchar a imirt ar chaighdeán 
próisis nó eispéiris ealaíne do leanaí agus 
daoine óga. Tá sé tábhachtach go bhfuil 
na heispéiris seo ar fáil do gach leanbh 
agus duine óg, gan idirdhealú; go bhfuil 
leanaí agus daoine óga i dtimpeallacht atá 
fáilteach agus sábháilte; go mothaíonn siad 
go bhfuil cead acu a bheith rannpháirteach 
agus a bheith in ann spraoi a bheith acu; 
agus go bhfuil deiseanna acu iad féin a 
chur in iúl faoi na healaíona agus trí na 
healaíona, lena n-áirítear ag dul sa seans 
go cruthaitheach agus ag triail rudaí nua. 

Tá sé d’aidhm ag an gComhairle Ealaíon 
eispéiris chruthaitheacha a chur chun cinn 
agus tacaíocht a thabhairt dóibh siúd: 

2. Ráiteas Beartais (continued)

– a théann i bhfeidhm ar leanaí agus
daoine óga ar bhonn leanúnach;

– a bhfuil dearctha leanaí agus daoine
óga mar bhonn eolais fúthu;

– a thacaíonn le leanaí agus daoine
óga chun iad féin a chur in iúl agus
a gcinnireacht, a bhfiosracht agus a
bhfonn eachtraíochta a fhorbairt;

– atá taitneamhach, nuálach
agus uaillmhianach;

– a fhorbraítear le daoine a bhfuil
scileanna acu sna healaíona agus
a bhfuil scileanna acu chun tacú le
rannpháirtíocht leanaí agus daoine óga.

2.2  Conas a dhéanaimid pleanáil agus 
soláthar do leanaí agus daoine óga  

2.2.1 Straitéis na Comhairle Ealaíon maidir 
le healaíona do leanaí agus daoine óga

Seachnaítear ár dtiomantas d’ealaíon do 
leanaí agus daoine óga thar na cúig ghné 
de straitéis na Comhairle Ealaíon – an 
tealaíontóir; rannpháirtíocht an phobail; 
pleanáil spásúil agus dhéimeagrafach; 
infheistíocht; agus forbairt cumais.  

Leagtar amach sa rannán seo an tslí a 
mbaineann ár mbeartas leis na réimsí 
seo, le tuilleadh faisnéise sa Phlean 
maidir le hEalaíona do Leanaí agus 
Daoine óga a ghabhann leis seo. 

Trínár gcomhpháirtíochtaí, tionscnaimh 
agus infheistíochtaí, is é an aidhm atá 
againn cinntiú go gcomhlíonfar agus 
go léirítear meas ar an gceart atá ag 
leanaí agus daoine óga na healaíona 

a dhéanamh, a roinnt agus taitneamh 
as bhaint astú, pé áit a bhfuil siad ina 
gcónaí, ag foghlaim agus ag fás. 

Is é an aidhm atá againn tacú le heispéiris 
ealaíon atá ar ardchaighdeán agus 
iad a chur chun cinn, eispéiris ealaíon 
a dhéanann leanaí agus daoine óga 
iad féin agus atá ann dóibh freisin, a 
thacaíonn le folláin leanaí agus daoine 
óga agus a théann i bhfeidhm orthu 
agus a léiríonn an éagsúlacht ina saol. 

Agus muid ag comhlíonadh ár bhfíse 
d’ealaíona do leanaí agus daoine óga, 
is mian linn a chinntiú go bhfuil na 
healaíona ina náit shábháilte agus 
fháilteach do leanaí agus daoine óga...

– ina bhfuil siad sona, muiníneach
agus rannpháirteach;

– ina bhfuil rogha agus cinnireacht
acu agus ina n-éistear lena nglór;

– ina bhfuil siad in ann a bheith
cruthaitheach agus iad ag
forbairt a gcuid smaointí,
suimeanna agus scileanna;

– ina bhfaigheann siad spreagadh
agus ina gcuireann eispéiris agus
féidearthachtaí iontas orthu.

2. Ráiteas Beartais (continued)

Aithnímid go bhfuil éagothromais ann 
maidir leis an gcaoi a bhfaigheann leanaí 
agus daoine óga ó chúlraí éagsúla 
eispéiris ar na healaíona. Is féidir le 
tosca iomadúla trasnú, agus is amhlaidh 
a thrasnaíonn siad, chun eisiamh ó na 
healaíona a mhéadú. Leanfaimid de bheith 
ag forbairt gníomhaíochtaí dírithe agus 
comhpháirtíochtaí straitéiseacha chun 
comhionannas do chách a chinntiú.  

Aithnímid an gá atá le tacaíocht a 
thabhairt do rannpháirtíocht leanaí agus 
daoine óga sna healaíona ag gach aois, 
ó na luathbhlianta agus ar aghaidh ina 
dhiaidh sin. Is mian linn tacú le conairí do 
leanaí agus daoine óga ionas gur féidir 
le babaithe agus leanaí óga leanúint ar 
aghaidh leis na healaíona trína n-óige 
agus ar aghaidh nuair a bheidh siad ina 
ndaoine fásta. Agus iad ag fás aníos, 
aithnímid an gá atá le tacú le conairí do 

dhaoine óga ar mian leo slí bheatha sna 
healaíona a fhiosrú, mar aon leo siúd ar 
mian leo leanúint de thaitneamh a bhaint 
as na healaíona ina gcuid am saor. 

2. Ráiteas Beartais (continued)

2.2.2 An t-ealaíontóir agus 
rannpháirtíocht an phobail

Tá an ‘tealaíontóir’ agus ‘rannpháirtíocht 
an phobail’ ag croílár straitéis na 
Comhairle Ealaíon. Tá gach gné dár 
straitéis, lena n-áirítear na téamaí 
lárnacha seo, fite fuaite lena chéile. 

Nuair a ghlacann leanaí agus daoine 
óga páirt sna healaíona, déanann 
siad amhlaidh mar ealaíontóirí agus 
cleachtóirí óga agus mar rannpháirtithe, 
léitheoirí agus lucht féachana freisin. 

Is mian leis an gComhairle Ealaíon tacú le 
agus spreagadh a thabhairt dóibh siúd ar 
féidir leo an cumas a thabhairt do leanaí 
agus daoine óga páirt a ghlacadh sna 
healaíona in Éirinn. Áirítear leis sin leanaí 
agus daoine óga, ealaíontóirí gairmiúla 
agus eagraíochtaí, agus gach duine eile 
ar féidir leis cabhrú le leanaí agus daoine 
óga páirt a ghlacadh sna healaíona.  

2. Ráiteas Beartais (continued)

An t-ealaíontóir Rannpháirtíocht an phobail

Is ealaíontóirí agus cruthaitheoirí 
iad leanaí agus daoine óga 

agus is rannpháirtithe, léitheoirí 
agus lucht féachana iad freisin 

Cruthaíonn agus roinneann ealaíontóirí 
a saothar le agus do leanaí agus daoine 
óga agus cabhraíonn siad leo a gcuid 
oibre féin a fhorbairt agus a roinnt 

Tá ról lárnach ag ealaíontóirí maidir le 
rannpháirtíocht leanaí agus daoine óga a 
chothú agus tacú leis an rannpháirtíocht sin 

Oibríonn ealaíontóirí agus 
eagraíochtaí ealaíon i gcomhpháirt 
le réimse comhpháirtithe 

I measc na gcomhpháirtithe siúd 
tá tuismitheoirí, oideachasóirí 
luathbhlianta, múinteoirí, 
leabharlannaithe agus oibrithe óige 

Trínár maoiniú agus trínár 
gcomhpháirtíochtaí, is mian lian a chinntiú 
go bhfuil deiseanna ag leanaí agus daoine 
óga saghsanna éagsúla ealaíne a chruthú, 
a roinnt agus taitneamh a bhaint astú.  

Táimid tiomanta d’infheistíocht a 
dhéanamh in éagsúlacht níos mó 
d’ealaíontóirí agus d’eagraíochtaí – 
ag tacú leo forbairt a dhéanamh ar a 
gcuid oibre, comhoibriú a dhéanamh, 
agus eispéiris chruthaitheacha ar 
ardchaighdeán a sheachadadh a bhfuil 
tionchar suntasach agus fiúntach acu 
ar shaol leanaí agus daoine óga.  

Is mian linn tosaíocht a thabhairt do 
chomhpháirtíochtaí atá in ann tacaíocht 
a thabhairt do leanaí agus daoine óga 
páirt a ghlacadh sna healaíona agus 
iad ag fás aníos, ag aoiseanna éagsúla 
thar réimse comhthéacsanna.  

Beidh dearcthaí agus taithí leanaí agus 
daoine óga mar bhonn eolais faoinár 
dtuiscint ar na healaíona i gcónaí. 

Aithnímid go bhféadfadh roinnt tosca 
tionchar a imirt ar rannpháirtíocht leanaí 
agus daoine óga sna healaíona, lena 
n-áirítear an luach a chuireann piaraí,
múinteoirí agus daoine eile ar na healaíona;
an méid deiseanna ar ardchaighdeán
atá ionchuimsitheach, fáilteach agus
taitneamhach atá ar fáil, agus an
fheasacht atá acu ar na deiseanna sin.

Ar an gcaoi sin, déanfaimid iarracht 
a chinntiú go n-aithnítear an ceart 
atá ag leanaí agus daoine óga páirt a 
ghlacadh sna healaíona go forleathan, 
go dtabharfar luach air, go dtabharfar 
tacaíocht dó agus go mbeidh sé an-
infheicthe inár gcumarsáid phoiblí. 

2. Ráiteas Beartais (continued)

2.2.3 Pleanáil spásúil agus 
dhéimeagrafach

Tá an Chomhairle Ealaíon tiomanta don 
chomhoibriú i gcomhpháirtíochtaí lena 
chinntiú gur féidir le leanaí agus daoine 
óga ar fud na hÉireann páirt a ghlacadh 
sna healaíona sna háiteanna ina bhfuil 
siad ina gcónaí, ag foghlaim agus ag fás.  

Leanaimid de bheith ag cur le forbairt 
agus cur chun feidhme straitéisí 
trasrialtais agus áitiúla do leanaí agus 
daoine óga agus do na healaíona, don 
chultúr agus don chruthaíocht, de réir ár 
bhfíse ar ealaíona do leanaí agus daoine 
óga, agus de réir ár sainchúraim maidir 
le comhairle agus eolas a thabhairt 
don rialtas maidir leis na healaíona. 

Leanfaimid de bheith ag obair leis an 
rialtas áitiúil agus an bonneagar ealaíon 
áitiúil, agus leanfaimid de bheith ag 
tacú le comhpháirtíochtaí i réimsí na 
n-ealaíon luathóige, an oideachais agus

ealaíona na n-óg, a thacaíonn lenár bhfís 
ar ealaíona do leanaí agus daoine óga. 

Leanfaimid de bheith ag stiúradh 
fhorbairt agus sheachadadh Scoileanna 
Ildánacha/Creative Schools i 
gcomhpháirt leis an Roinn Oideachais 
agus le comhpháirtithe rialtais eile.  

Tá tuilleadh sonraí faoi na 
comhpháirtíochtaí sin san 
áireamh i Rannán 3.4 thíos. 

2. Ráiteas Beartais (continued)

Grianghrafadóir: Emilija Jefremova

2.2.4 Infheistíocht

Beidh tiomantas na Comhairle Ealaíon do 
phleanáil agus soláthar do leanaí agus 
daoine óga soiléir thar an réimse iomlán 
dár n-infheistíochtaí sna healaíona.  

Leanfaimid orainn ag cinntiú na 
forála buiséadaí spriocdhírithe 
chun tacú le rannpháirtíocht leanaí 
agus daoine óga sna healaíona.  

Féachfaimid lenár n-infheistíocht i leanaí 
agus i ndaoine óga thar fhoirmeacha 
agus cleachtais ealaíne éagsúla, agus thar 
gach réimse dár gcuid oibre, a thomhas 
níos fearr lena chinntiú go mbeidh 
scála agus nádúr ár n-infheistíochta in 
ealaíona leanaí agus daoine óga cuí agus 
go léirítear a gcuid riachtanas leis sin. 

Leanfaimid de bheith páirteach i 
gcomhpháirtíochtaí agus tionscnaimh 
straitéiseacha a shíneoidh raon feidhme 
agus tionchar ár n-infheistíochtaí. 

Fiosróimid an tionchar sóisialta níos 
leithe a bhaineann le hinfheistíocht 
in ealaíona leanaí agus daoine óga 
agus an tslí a nascann sí le Creatlach 
Folláine náisiúnta an Rialtais. 

Cinnteoimid go léiríonn ár gcláir 
mhaoinithe, treoirlínte agus critéir 
mheasúnaithe an beartas seo agus go 
dtabharfaidh siad tacaíocht dúinn ár 
bhfís ar ealaíona leanaí agus daoine 
óga a bhaint amach. De réir mar a 
athbhreithnímid ár gcláir mhaoinithe 
agus ár gcomhpháirtíochtaí, déanfaimid 
tuairimí leanaí agus daoine óga, chomh 
maith le tuairimí ealaíontóirí agus 
comhpháirtithe eile a lorg, lena chinntiú 
go bhfuil ár dtacaíochtaí do leanaí 
agus do dhaoine óga éifeachtach. 

Ar fud ár n-infheistíochtaí ar 
fad, déanfaimid eispéiris ealaíon 
ardchaighdeáin agus na bealaí ar 
féidir leis na heispéiris seo tacú le 
caighdeán shaol na leanaí agus na 
ndaoine óga a chur chun cinn.

2. Ráiteas Beartais (continued)

2.2.5 Cumas a fhorbairt

Táimid tiomanta do thacaíocht a thabhairt 
d’ealaíontóirí agus d’eagraíochtaí ealaíon 
comhoibriú a dhéanamh le daoine eile agus 
iad ag forbairt a n-eolais, a muiníne agus 
a scileanna chun tacú le rannpháirtíocht 
leanaí agus daoine óga sna healaíona. 
Spreagfaimid iad le bheith ag foghlaim óna 
chéile agus a gcuid léargas agus taithí a 
roinnt lena chéile de réir mar a fhorbraíonn 
siad a gcleachtas go leanúnach. 

Féachfaimid le leanúint dár tuiscint ar 
rannpháirtíocht leanaí sna healaíona a 
fhorbairt agus cinntí a dhéanamh a bhfuil 
dearcthaí leanaí agus taighde agus fianaise 
ábhartha mar bhonn eolais fúthu. 

Tabharfaimid tacaíocht do thionscnaimh 
agus leanfaimid de bheith ar a son, ar 
tionscnaimh iad a chabhraíonn le leanaí 
agus daoine óga forbairt a dhéanamh 
ar a scileanna sna healaíona, agus 
feabhas a chur ar chonairí do leanaí 
agus daoine óga chun go leanfaidh 
siad ar aghaidh lena n-aistir leis na 
healaíona agus iad ina ndaoine fásta. 

Cinnteoimid go mbeidh na hacmhainní 
cuí ag an gComhairle Ealaíon mar 
eagraíocht chun an beartas seo a 
chomhlíonadh trí níos mó daoine a 
mbeidh an saineolais cuí acu a fhostú 
agus trí leithdháileadh cuí a chinntiú ar 
an bhfoireann agus ar am comhairleora 
agus trí oiliúint chuí a chur ar fáil.

2. Ráiteas Beartais (continued)

183. Raon feidhme an bheartais

Beidh gá le comhoibriú agus 
comhpháirtíocht chun an beartas seo 
a chur chun feidhme; go hinmheánach 
tríd an gcaoi a n-oibrímid laistigh den 
Chomhairle Ealaíon; go seachtrach trínár 
gcomhpháirtíochtaí straitéiseacha; 
agus thar obair na nealaíontóirí agus na 
neagraíochtaí a dtugaimid maoiniú agus 
tacaíocht dóibh. Tá cur síos níos cuimsithí 
ar na páirtithe leasmhara agus ar na 
gníomhaithe éagsúla a bhfuil ról acu sa 
bheartas seo thíos.    

Grianghrafadóir: Neil Harrison

Beartas na Comhairle Ealaíon maidir le healaíona do leanaí agus daoine óga

193. Raon feidhme an bheartais (continued)

3.1 Leanaí agus daoine óga

Baineann an beartas seo le leanaí ón 
mbreith go dtí 18 bliana agus le daoine óga 
suas le 24 bliana d’aois.   
 
 
 
 
 
 
 
 
 
 
 
 
 
 
 
 
 
 
 
 
 

3.2 An Chomhairle Ealaíon – cur 
chuige uileeagraíochta

Is é is aidhm don bheartas seo ná bonn 
eolais a chur faoi chinnteoireacht na 
Comhairle Ealaíon thar gach réimse 
dár gcuid oibre atá ábhartha don tslí a 
nglacann leanaí agus daoine óga páirt 
sna healaíona. Treoraíonn sé an chaoi 
a n-aontaímid agus a bhforbraímid 
comhpháirtíochtaí; an chaoi a leagaimid 
amach treoirlínte agus critéir do 
mhaoiniú agus do chinnteoireacht; agus 
an chaoi a bhforbraímid tionscnaimh 
nua agus a dtugaimid faoi thaighde. 

Baineann an beartas seo le gach 
foireann agus gach feidhm de 
chuid na Comhairle Ealaíon. 

Airítear ar na feidhmeanna sin ár gcuid 
oibre i bhforbairt straitéiseach, amhail 
an tslí a mbailímid sonraí agus léargais, 
agus an chaoi a measaimid tionchar 
ár gcuid oibre; ár gcomhpháirtíochtaí 
le húdaráis áitiúla; ár gcuid oibre le 
hionaid ealaíon áitiúla, féilte, na healaíona 

rannpháirteacha agus réimsí cleachtais 
trasdisciplíneacha eile; ár maoiniú agus 
ár dtionscnaimh a bhaineann go sonrach 
le foirm ealaíne; Scoileanna Ildánacha 
agus na comhpháirtíochtaí, infheistíochtaí 
agus tionscnaimh spriocdhírithe uile 
a thacaíonn le rannpháirtíocht leanaí 
agus daoine óga sna healaíona. 

Beidh an beartas seo á stiúradh ag 
foireann arb é an príomhchúram a bheidh 
aici tacú le rannpháirtíocht leanaí agus 
daoine óga sna healaíona, in éineacht 
le meitheal a bheidh comhdhéanta 
d’ionadaithe ó na rannóga ábhartha 
uile, agus beidh sé á seachadadh 
ag an eagraíocht ina iomláine.

203. Raon feidhme an bheartais (continued)

3.3 Ealaíontóirí, eagraíochtaí ealaíne 
agus daoine eile a fhaigheann 
maoiniú ón gComhairle Ealaíon

Is é is aidhm don bheartas seo ná bonn 
eolais a chur faoi obair na n-ealaíontóirí 
agus na n-eagraíochtaí ealaíne a chuireann 
isteach ar mhaoiniú ón gComhairle Ealaíon. 
Baineann sé le healaíontóirí agus le 
eagraíochtaí ealaíne a oibríonn go huile is 
go hiomlán chun tacú le rannpháirtíocht 
leanaí agus daoine óga sna healaíona. 
Baineann sé freisin le gach ealaíontóir 
agus le gach eagraíocht a spreagann 
rannpháirtíocht an phobail i gcoitinne sna 
healaíona agus a spreagann leanaí, daoine 
óga agus teaghlaigh sa chomhthéacs sin. 
Mar achoimre, tá an beartas seo ábhartha 
do gach duine, grúpa, eagraíocht agus 
comhpháirtí a fhaigheann maoiniú nó 
tacaíocht ón gComhairle Ealaíon agus a 
bhfuil ról acu maidir le forbairt a dhéanamh 
ar rannpháirtíocht leanaí agus daoine óga 
sna healaíona.  

3.4 Rialtas náisiúnta agus áitiúil agus 
comhpháirtithe beartais phoiblí

Aithnímid a thábhachtaí is atá sé a 
bheith ag obair i gcomhpháirtíocht le 
grúpaí eile agus a bheith ag tacú le 
leanaí agus daoine óga rannpháirt a 
ghlacadh sna healaíona thar réimse 
comhthéacsanna agus suíomhanna.  

Tá ár gcomhpháirtithe ar na leibhéil 
áitiúla agus náisiúnta á stiúradh ag a 
gcuid straitéisí féin, ach fós féin, tá 
sainchúram againn cearta leanaí a 
chaomhnú agus torthaí dearfacha a 
bhaint amach do leanaí agus daoine 
óga. Déanann an beartas seo cur chuige 
na Comhairle Ealaíon a shoiléiriú. Is é is 
aidhm dó a bheith i gcomhréir le hÉire 
Óg: Creatlach an Pholasaí Náisiúnta do 
Leanaí agus do Dhaoine Óga, agus a 
bheith mar threoir dár rannpháirtíocht 
i dtionscnaimh thrasrannacha agus 
thrasghníomhaireachta.  

213. Raon feidhme an bheartais (continued)

3.4.1 Na healaíona agus an t-oideachas:

Athdhearbhaíonn an Chomhairle 
Ealaíon a tiomantas do stiúradh a 
dhéanamh ar fhorbairt agus seachadadh 
Scoileanna Ildánacha/Creative Schools 
i gcomhpháirt leis an Roinn Oideachais 
agus le comhpháirtithe rialtais eile. 
Tríd an tionscnamh seo, leanfaimid de 
bheith ag tacú le leanaí agus daoine 
óga i suíomhanna oideachais ar fud 
na hÉireann rannpháirt a ghlacadh sna 
healaíona agus a bheith cruthaitheach.  

Athdhearbhaímid ár dtiomantas chun 
tacú le tionscnaimh ardchaighdeáin um 
ealaíona san oideachas arna stiúradh 
agus arna seachadadh ag ealaíontóirí 
agus eagraíochtaí ealaíne i gcomhpháirt 
lena gcomhpháirtithe oideachais. 

Spreagaimid ealaíontóirí agus eagraíochtaí 
ealaíne le bheith ag obair i gcomhpháirt le 
múinteoirí agus oideachasóirí luathbhlianta 

i ndearadh agus seachadadh clár ealaíon 
i suíomhanna oideachais atá ailínithe 
lenár mbeartas agus leis na creataí 
curaclaim do na suíomhanna sin.  

Aithnímid na deiseanna suntasacha a 
thagann aníos de bharr na bhforbairtí 
curaclaim ó Aistear go dtí Creat Curaclaim 
nua na Bunscoile, an Creat don tSraith 
Shóisearach agus an tathbhreithniú 
ar an tSraith Shinsearach. Cuireann 
siad sin béim níos mó ar scileanna 
agus ar chumais is féidir cur leo trí 
rannpháirtíocht leis na healaíona. 

Aithnímid an tábhacht ar leith a 
bhaineann le heispéiris leanaí ar na 
healaíona sa luathóige, lena n-áirítear 
an tionchar a imríonn sé sin thar réimse 
torthaí do leanaí agus ar phatrúin 
rannpháirtíochta amach anseo. Leanfaimid 
ar aghaidh de bheith ag comhoibriú 
lenár gcomhpháirtithe chun tacú agus 
forbairt a dhéanamh ar phrionsabail 

maidir le rannpháirtíocht leis na healaíona 
sa luathfhoghlaim agus sa luathchúram 
i gcomhréir le Aistear agus Síolta agus 
mac thacú leis an straitéis Na Chéad 5. 

Thar gach réimse de na healaíona san 
oideachas, oibrímid ar son foghlaim 
atá taitneamhach agus a thacaíonn le 
folláine leanaí agus daoine óga, mar aon 
le forbairt réimse scileanna; a chuireann 
ar a gcumas dóibh a bheith cruthaitheach 
agus iad féin a chur in iúl trí na healaíona; 
agus is féidir cabhrú le dúshlán agus 
síneadh a thabhairt do chleachtas 
comhaimseartha na nealaíon in Éirinn.  

I réimse an oideachais ealaíon, leanfaimid 
de bheith ag gníomhú mar chomhpháirtí 
atá i bhfách go mór leis, i gcás inar cuí, 
chun feabhas a chur ar rochtain chothrom 
do leanaí agus daoine óga chun a gcuid 
scileanna a fhorbairt sna healaíona.

223. Raon feidhme an bheartais (continued)

3.4.2 Ealaíona na n-óg

Leanfaimid de bheith ag infheistiú 
in ealaíontóirí, eagraíochtaí agus 
comhpháirtíochtaí straitéiseacha 
áitiúla agus náisiúnta a thacaíonn le 
rannpháirtíocht leanaí agus daoine óga 
sna healaíona taobh amuigh den scoil. 
Go sonrach, cuirfimid béim ar chleachtais 
ar ardchaighdeán atá ag teacht leis an 
bhfís don bheartas seo agus cuirfimid 
chun cinn iad, agus aitheantas á thabhairt 
don sárchleachtas a bhaineann le 
healaíona na n-óg a forbraíodh in Éirinn 
le blianta anuas agus a imríonn tionchar 
fós ar fhorbairt na nealaíon agus a 
chuireann glórtha agus rannpháirtíocht 
leanaí agus daoine óga chun tosaigh. 

Leanfaimid de bheith ag tacú le cleachtais 
a bhaineann le healaíona na n-óg atá 
dírithe ar na haoiseanna idir 10 agus 
24 agus, go sonrach, féachfaimid le 
haghaidh a thabhairt ar an meath a 
thagann ar rannpháirtíocht sna healaíona 
de réir mar a fhásann daoine óga. Lena 
chois sin, oibreoimid i gcomhpháirt le 
comhpháirtithe áitiúla agus náisiúnta chun 
iniúchadh a dhéanamh ar dheiseanna 
níos cothroime do leanaí chun rannpháirt 
a ghlacadh sna healaíona tar éis na 
scoile agus le linn an tsamhraidh, agus 
beidh béim ar a chinntiú go dtabharfar 
tacaíocht don cheart atá ag leanaí a 
bheith rannpháirteach sna healaíona ag 
gach aois de réir mar a fhásann siad.

234. Athbhreithniú agus maoirseacht

Cuirfear an beartas seo chun feidhme tríd 
an bPlean maidir le hEalaíona do Leanaí 
agus Daoine Óga a ghabhann leis seo. 
Gairfear meitheal inmheánach a bheidh 
comhdhéanta d’ionadaithe ó na rannáin 
ábhartha uile, lena n-áirítear an Roinn 
Ealaíon, an Roinn Forbartha Straitéisí, 
Scoileanna Ildánacha, Seirbhísí Cumarsáide 
agus Infheistíochta, chun an plean a 
shocrú agus seachadadh an phlean a 
chinntiú i gcomhréir le plean trí bliana na 
Comhairle Ealaíon. Déanfaidh ár gCoiste 
Beartais agus Straitéise athbhreithniú 
ar an dul chun cinn go bliantúil.  

Leanfaidh an Chomhairle Ealaíon de bheith 
ag lorg dearcthaí leanaí agus daoine óga 
agus de bheith ag éisteacht leo le linn chur 
chun feidhme an bheartais agus an phlean 
seo, agus tagairt á déanamh don Chreat 
Náisiúnta um Rannpháirtíocht Leanaí agus 

Daoine Óga i nDéanamh Cinntí. Fostóimid 
daoine a bhfuil an saineolas ábhartha 
acu agus cinnteoimid leithdháileadh cuí 
acmhainní chun tacaíocht a thabhairt 
don Chomhairle Ealaíon san obair seo.  

Leanfaimid de bheith ag plé le dearcthaí 
agus léargais ealaíontóirí agus eagraíochtaí 
agus le dearcthaí agus léargais na 
gcomhpháirtithe uile a fhéadfaidh cabhrú 
linn feabhas a chur ar ár gcuid oibre.

Beartas na Comhairle Ealaíon maidir le healaíona do leanaí agus daoine óga

